4

КОМИ РЕСПУБЛИКАЛӦН ОЛАНПАС

Воинскӧй учёт серти канму уджмогъяс збыльмӧдӧмкӧд йитчӧм юалӧмъяс серти Коми Республикаса ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                             2015 вося ӧшым тӧлысь 17 лунӧ
1 статья. Пыртны "Коми Республикаса республиканскӧй сьӧмкудйысь мутасъясын, кӧні абуӧсь военнӧй комиссариатъяс, кутшӧмъяс могмӧдсьӧны сьӧмӧн федеральнӧй сьӧмкудйысь субвенцияяс тшӧт весьтӧ, медводдза воинскӧй учёт серти канму уджмогъяс збыльмӧдӧм вылӧ меставывса сьӧмкудъяслы субвенцияяс юклан методика йылысь" Коми Республикаса Оланпаслӧн 3 статьяӧ (Коми Республикаса канму власьт органъяслӧн индӧд-тшӧктӧмъяс, 2008, 11 №, 629 ст.) татшӧм вежсьӧм:

3 статьяын "Коми Республикаса сьӧм овмӧс министерствоӧ" кывъяс вежны "Коми Республикаса юстиция министерствоӧ" кывъясӧн.
2 статья. Пыртны "Мутасъясын, кӧні абуӧсь военнӧй комиссариатъяс, медводдза воинскӧй учёт кузя уджмогъяс збыльмӧдӧм вылӧ овмӧдчӧминъясса сьӧмкудъяслы субвенцияяс арталӧм да сетӧм кузя канму уджмогъяс Коми Республикаын муниципальнӧй районъясса меставывса асвеськӧдлан органъяслы сетӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 11 №, 632 ст.; 2009, 21 №, 371 ст.; 49 №, 999 ст.; 2013, 32 №, 587 ст.; 2015, 21 №, 295 ст.) татшӧм вежсьӧмъяс:

1. 2 статьяын:

1) 1 юкӧнса 5 пунктын "олӧмӧ пӧртӧм" кыв вежны "збыльмӧдӧм" кывйӧн;

2) 2 юкӧнын:

а) 5 пунктын "материальнӧй ресурсъясӧн да" кывъяс киритны;

б) 6 пунктын "контроль" кыв вежны "прӧверкаяс" кывйӧн, "либӧ" кыв киритны.

2. 3 статьяса 3 юкӧнын "сыӧн уполномочитӧм Коми Республикаса олӧмӧ пӧртысь власьт органӧн" кывъяс вежны "сыӧн уполномочитӧм Коми Республикаса олӧмӧ пӧртысь власьт органъясӧн" кывъясӧн.

3. 4 статьяса 1 юкӧнын "олӧмӧ пӧртӧм" кыв вежны "збыльмӧдӧм" кывйӧн.

4. 6 статьяса 2 да 3 юкӧнъяс гижны тадзи:

"2. Кор субвенцияясӧ видзӧма абу торъя мог вылӧ, лӧсялана сьӧм мындасӧ быть колӧ перйыны Коми Республикаса республиканскӧй сьӧмкудйӧ.

3. Меставывса асвеськӧдлан органъяс, кутшӧмъяс збыльмӧдӧны канму уджмогъяс, сетӧны быд квартал, отчётнӧй квартал бӧрын мунысь тӧлысся 10 лунысь оз сёрджык, Коми Республикаса юстиция министерствоӧ канму уджмогъяс збыльмӧдӧм йылысь отчётъяс форма серти да кадколастъясӧ, кутшӧмъясӧс урчитӧма тайӧ Оланпаслӧн 7 статьяса 4 пункт серти.".

5. 7 статья гижны тадзи:

"7 статья
Меставывса асвеськӧдлан органъясӧн канму уджмогъяс збыльмӧдӧм бӧрся видзӧдӧ Коми Республикаса юстиция министерство, коді:

1) корӧ меставывса асвеськӧдлан органъяссянь да босьтӧ канму уджмогъяс збыльмӧдӧмкӧд йитчӧм колана документъяс, а сідзжӧ мукӧд юӧр;

2) кывзӧ меставывса асвеськӧдлан органъясысь чина йӧзӧс канму уджмогъяс збыльмӧдӧм йылысь да найӧс збыльмӧдӧм серти сетӧ налы лӧсялана вӧзйӧмъяс;

3) видлалӧ аслас компетенцияын меставывса асвеськӧдлан органъясӧн канму уджмогъяс збыльмӧдан юалӧмъяс серти гражданасянь да организацияяссянь шыӧдчӧмъяс да корӧмъяс;

4) урчитӧ канму уджмогъяс збыльмӧдӧм серти меставывса асвеськӧдлан органъяслӧн отчётносьтлысь формаяс да кадколастъяс;

5) нуӧдӧ меставывса асвеськӧдлан органъясӧн канму уджмогъяс збыльмӧдӧм серти прӧверкаяс, кутшӧмъяслӧн бӧртасъяс серти вермӧ сетны аддзӧм торкалӧмъяс бырӧдӧм кузя гижӧда тшӧктӧдъяс, кутшӧмъясӧс быть колӧ збыльмӧдны меставывса асвеськӧдлан органъяслы да меставывса асвеськӧдлан чина йӧзлы.".

6. Мутасъясын, кӧні абуӧсь военнӧй комиссариатъяс, медводдза воинскӧй учёт серти уджмогъяс збыльмӧдӧм вылӧ кар (сикт) овмӧдчӧминъяслӧн, кутшӧмъяс меститчӧмаӧсь лӧсялана муниципальнӧй районъяслӧн мутасын, сьӧмкудъясӧ субвенцияяс, кутшӧмъяс воӧны Коми Республикаса республиканскӧй сьӧмкудйӧ федеральнӧй сьӧмкудйысь, арталӧм да сетӧм кузя канму уджмогъяс збыльмӧдӧм вылӧ муниципальнӧй районъясса сьӧмкудъясӧ Коми Республикаса республиканскӧй сьӧмкудйысь сетӧм субвенцияяс мында арталан методикаын (Оланпас дорӧ 1 содтӧд):

содтыны татшӧм сюрӧса 3 пункт:

"3. Став субвенция мында урчитсьӧ татшӧм формула серти:

Суб = SUM Субі,

кӧні:

Суб – муниципальнӧй районъясса сьӧмкудъясӧ Коми Республикаса республиканскӧй сьӧмкудйысь сетан став субвенция мында;

Субі – і муниципальнӧй юкӧнса сьӧмкудйӧ сетан субвенция мында.".

3 статья. Тайӧ Оланпасыс вынсялӧ 2016 вося тӧвшӧр тӧлысь 1 лунсянь.

Коми Республикаса Юралысьлысь 
могъяс недыр олӧмӧ пӧртысь 

2015 вося ӧшым тӧлысь 25 лун

